
Rishikashyapaproktam Rudrakshamahimavarnanam

ఋషికశ్యపప్రోక్తం   రుద్రాక్షమహిమావర్ణనమ్ 

(శివరహస్యాన్తర్గతే  భీమాఖ్యే)
కాశ్యప ఉవాచ ।
రుద్రాక్షధారణం  పుణ్యం శివప్రీతికరం  సదా ।
ప్రసాదజనకం  సాక్షాత్ శమ్భోర్నిత్యం పినాకినః ॥ ౧॥
రుద్రనేత్రసముద్భూతా   రుద్రాక్షతరవోఽభవన్  ।
బిన్దవస్త్రైపురే   యుద్ధే మీలితాక్షేణ శమ్భునా ॥౨॥
పతితా భూతలే వత్స తే భూమౌ తరవోఽభవన్ ।
ద్వాత్రింశదక్షజాతీయాః  సకణ్టాః  సుషిరావృతాః ॥ ౩॥
రత్నైః  స్వర్ణైశ్చ  ధార్యాస్తే రాజతేనాథవా సదా ।
సూత్రేణ  క్షౌమజేనాపి సర్వైర్ధాయా   యథారుచి ॥ ౧౧॥
అశుచిర్వా శుచిర్వాపి సర్వావస్థాం  గతోఽపి వా ।
రుద్రాక్షమాలాభరణః  పవిత్రో నాత్ర సంశయః ॥ ౧౨॥
త్రిణేత్రప్రియపాత్రం     స ఇతి శాస్త్రవిదాం  మతమ్ ।
ఏకాననః శివః సాక్షాత్తం ధృత్వా శివసాద్భవేత్ ॥ ౧౩॥
ద్విముఖం పార్వతీ శుమ్భుస్తం ధృత్వా పాపమోచితః ।
త్రిముఖం  వహ్నిరూపాత్మా తం ధృత్వాఽభక్ష్య పాపభుక్
(తం త్రిముఖం  ధృత్వా అభక్ష్యభుక్ పాపభుక్ చ పూయతే)॥ ౧౪॥
చతుర్వక్త్రస్స్వయం  బ్రహ్మా  తం ధృత్వా బ్రహ్మలోకగః  ।
పఞ్చవక్త్రః  స్వయం శమ్భుస్తం ధృత్వా పఞ్చపాతకైః  ॥ ౧౫॥
విముచ్యతే క్షణేనైవ  సాక్షాత్ త్ర్యక్షప్రసాదభాక్   ।
షడ్వక్త్రం  స్కన్దదైవత్యం   ధృత్వా స్కన్దసలోకగః  ॥ ౧౬॥
సప్తాననం స్వయం దేవీ తం ధృత్వా వహ్నిలోకగః ।
అష్టాననం  తు రుద్రాక్షమష్టమూర్తేః   ప్రియం  సదా ॥ ౧౭॥

తద్ధారణాదష్టవసులోకేఽసౌ   మోదతే చిరమ్ ।
నవాననం స్వయం భీమో భీమపాపైః  ప్రముచ్యతే  ॥ ౧౮॥
దశాస్యం చ సదా ధృత్వా నయామీంయాతియాతనామ్ ।
ఏకాదశాననం రౌద్రం  తల్లోకే  నివసేచ్చ ధృక్ ॥ ౧౯॥
ద్వాదశాస్యం సోమధామ ప్రదోషాఘవినాశనమ్  ।
త్రయోదశాస్యం  పాపఘ్నం ధృత్వా విష్ణుపదప్రదమ్   ॥౨౦॥
చతుర్దశాస్యం  రుద్రాక్షం  శివజ్ఞానప్రదం   శుభమ్ ।
ఏవం చతుర్దశముఖం  రుద్రాక్షం  ధారయేత్క్రమాత్ ॥౨౧॥
సర్వపాపైర్వినిర్ముక్తః  పశ్చాన్ముక్తో భవిష్యతి ।
ద్విజో వా శ్వపచో వాపియో రుద్రాక్షాణి  ధారయేత్ ॥౨౨॥
స తరస్వీ స మూర్ధన్యో  వదాన్యో ముక్త ఏవ హి ।
సదా శివప్రసాదస్య  పాత్రం  నాత్ర విచారణా ॥౨౩॥
ముఖం ముఖేన సంయోజ్య ధార్యా రుద్రాక్షమాలికా  ।
నో చేత్స్వతపసో హానిర్భవిష్యతి శివాజ్ఞయా  ॥౨౪॥
ద్వాత్రింశత్కణ్ఠస్థానే    తు షట్ షట్ కర్ణయుగే  తథా ।
బాహ్వోః షోడశ ధార్యాణి మణిబన్ధే తు ద్వాదశ ॥౨౫॥
వక్షస్యష్టాధికశతం  భ్రువోశ్చైకం   శిఖాస్వపి ।
ద్విచత్వారింశతిర్మూర్ధ్ని  సఙ్గ్రహోఽయం  ప్రకీర్తితః   ॥౨౬॥
సహస్రం  బిభృయాన్నిత్యం మాలా వాయావతీ భవేత్ ।
కఞ్చుకం వా యథా జోషం మకుటం మూర్ధ్ని  ధారయేత్ ॥౨౭॥
సహస్రమధమం  ప్రోక్తమిన్ద్రలోకప్రదాయకమ్     ।
దశసాహస్రధృఙ్మర్త్యః   సోమలోకమవాప్నుయాత్ ॥౨౮॥
అయుతం సూర్యలోకస్య లక్షం తు బ్రహ్మలోకగః  ।
కోటిం బిభర్తియో దక్షః స చ విష్ణుమయో  భవేత్ ॥౨౯॥
అనన్తాక్షధరో యస్తు శివ ఏవ భవిష్యతి ।
రుద్రాక్షమాలయా  జప్తో మన్త్రోఽనన్తఫలప్రదః   ॥ ౩౦॥
రుద్రాక్షధారణే  లజ్జా యేషామస్తి స్వభావతః ।

తే సర్వే దుర్భగా జ్ఞేయా  అబ్రహ్మణ్యాః  సదైవ  హి ॥ ౩౧॥
రుద్రాక్షేతి  వదన్మర్త్యో దశగోదానజం ఫలమ్ ।
ప్రాప్నోతి  శివసారూప్యం తేన దేహేన ముచ్యతే ॥ ౩౨॥
మృణ్మయేనాపి రుద్రాక్షం  కృత్వా యత్నేన ధారయేత్ ।
రుద్రాక్షధారణాద్రుద్రో   భవత్యేవ న సంశయః ॥ ౩౩॥
తేషామేవాత్మవిజ్ఞానే  యే వై రుద్రాక్షధారిణః  ।
భిక్షవోఽపి చ రుద్రాక్షాన్  ధృత్వా ముక్తా భవన్తి హి ॥ ౩౪॥
రుద్రాక్షమాలాభరణః  శివలిఙ్గం  ప్రపూజయేత్  ।
తత్కృతామేవ తాం పూజాం గృహ్ణాతి  పరమేశ్వరః ॥ ౩౫॥
అరుద్రాక్షకృతాం  పూజాం న గృహ్ణాతి  మహేశ్వరః ।
యోభస్మధారీ నియతం స రుద్రాక్షధరో  భవేత్ ॥ ౩౬॥
యోరుద్రాక్షోసహరోసీతభసితమహాపుణ్డ్రేమస్తోరుబాహు 
సమ్పూజ్య ప్రమథాధినాథమజరం (రః) భక్తోఽథ ముక్తిం లభేత్ ।
భూయాచ్ఛఙ్కరకిఙ్కరోఽపి సుమహారుద్రాక్షభస్మాఙ్గకో 
మారారాతిపదామ్బుజార్చనరతః కిం కిం న విన్దేత్స  హి ॥ ౩౯॥
యోరూద్రాక్షోరువాక్షాః  సితభసితలసద్భాలబాహ్వక్షిమూలో
లీలాశీలాహి కాలజ్వలదనలకులవ్యాలమాలాత్తశూలమ్ ।
ధ్యాయన్బుద్ధ్యాఽనిశం  ధ్యాయతి గతిదహృదా ధన్యమాన్యోరుమన్యుం
లోకాధ్యక్షానుశిక్షాక్షపితకలుషధీర్ముక్తయే శామ్భవో యః ॥
॥ ఇతి శివరహస్యాన్తర్గతే  ఋషికశ్యపప్రోక్తం   రుద్రాక్షమహిమావర్ణనం   సమ్పూర్ణమ్  ॥
-॥ శ్రీశివరహస్యమ్  । భీమాఖ్యః అష్టమాంశః  । అధ్యాయః ౧౧ ।వావృత్తశ్లోకాః  ॥
- .. shrIshivarahasyam . bhImAkhyaH aShTamAMshaH . adhyAyaH 11 .

vAvRRittashlokAH ..

Notes:

Ṛṣi Kaśyapa ఋషి కశ్యప speaks to Garuḍa గరుడ about RudrākṣaMahimā

రుద్రాక్షమహిమా , and especially mentions about attributes of Rudrākṣa రుద్రాక్ష  bearing

various numbers of faces.

